
 
  

Manstu eftir verðbólgudraugnum? 
 
Undanfarin 20 ár hafa einkennst af lágri verðbólgu á Íslandi. Þessi fullyrðing hljómar vissulega undarlega en 
frá marsmánuði 1994 hefur 12 mánaða breyting vísitölu neysluverðs (ársverðbólga) þó aðeins verið 4,7% að 
meðaltali. Það er langur vegur frá þeirri rúmlega 15% verðbólgu sem að meðaltali hefur ríkt frá árinu 1940 
en lengra aftur í tímann nær gagnaröð Hagstofunnar ekki. Af ýmsum efnahags- og pólitískum ástæðum sem 
ekki verða tíunduð hér hefur alist upp kynslóð sem lítur á hækkun verðlags, um segjum fjórðung milli ára, 
sem fráleita, óásættanlega og nánast óhugsandi – forsendubrest. Mögulega er ungt fólk orðið of værukært 
gagnvart verðbólgunni og hugsanlega er eldri kynslóðin haldin ólæknandi verðbólguþráhyggju. Í öllu falli er 
ljóst að kynslóðirnar hafa upplifað ólíka tíma í verðlagsmálum. Í Greiningardeild Arion banka er t.d. bæði fólk 
sem ólst upp við teikningar Sigmunds af verðbólgudraugnum að skelfa almenning og svo fólki sem „veit ekki 
hvað þið eruð að tala um“. Getur verið að enn eigi eftir að vaxa upp kynslóð á Íslandi með heilbrigt viðhorf til 
verðlagsmála?  

 
 

Heimildir: Hagstofan og Greiningardeild Arion banka 

 

Samkvæmt Hagstofunni er meðalaldur Íslendinga 37 ár. Frá því að meðal-Íslendingurinn varð fjárráða hefur 
verðbólga á Íslandi verið að meðaltali 4,8%. Í Peningastefnunefnd Seðlabankans sitja fimm einstaklingar 
sem allir er nokkuð eldri. Án þess að gera aldur þeirra að umtalsefni hér þá hafa þeir að meðaltali upplifað 
meðalársverðbólgu upp á rúmlega 14% og Seðlabankastjóri sjálfur hefur að meðaltali búið við tæplega 19% 
verðbólgu þau ár sem liðin eru frá því að hann náði fjárræðisaldri. Öðru máli gegnir um leiðtoga 
ríkisstjórnarinnar en þannig hefur „aðeins“ verið 4,6% verðbólga á Íslandi frá því Sigmundur Davíð 
Gunnlaugsson varð fjárráða og 6,5% verðbólga að jafnaði frá því Bjarni Benediktsson varð átján ára gamall. 
 

 

-10%

0%

10%

20%

30%

40%

50%

60%

70%

80%

90%

1940 1945 1950 1955 1960 1965 1970 1975 1980 1985 1990 1995 2000 2005 2010

Verðbólga á ársgrundvelli 

Meðaltal 15% 

8. apríl 2014 

MARKAÐSPUNKTAR 



 
Heimildir: Hagstofan og Greiningardeild Arion banka 

 
Meginmarkmið Seðlabankans er að stuðla að stöðugu verðlagi. Það er síðan í höndum 
peningastefnunefndar að ákveða beitingu stýritækja Seðlabankans og hún tekur þar af leiðandi ákvörðun 
um stýrivexti bankans. Það er kunnara en frá þurfi að segja að stjórnmálamenn og peningastefnunefnd hafa 
ekki verið á einu máli um hvaða vaxtastigi bankinn ætti viðhalda á Íslandi. Kannski hefur það bara með 
aldurinn að gera! 

 

 

 

Greiningardeild Arion banka 
 
 
Elvar Ingi Möller 
elvar.moller@arionbanki.is 
444-6981  
 
Hrafn Steinarsson 
hrafn.steinarsson@arionbanki.is 
444-6910 

 

 

 
 
 

Hafsteinn Hauksson 
hafsteinn.hauksson@arionbanki.is 
444-6993  
 
Stefán Broddi Guðjónsson 
stefan.gudjonsson@arionbanki.is 
444-6959 

 
 
 

Forstöðumaður 
 
Regína Bjarnadóttir 
regina.bjarnadottir@arionbanki.is 
444-6969 
 
 

 
Hér má finna fyrirvara 

 
 

4,6% 

4,8% 

6,5% 

14,2% 

18,7% 

Sigmundur Davíð Gunnlaugsson

Hinn 37 ára gamli meðal-Íslendingur

Bjarni Benediktsson

Meðaltal peningastefnunefndar

Már Guðmundsson

http://www.arionbanki.is/default.aspx?pageid=b0173b24-de67-11e2-8847-d8d385b77fc4

